ՆԱԽԱԳԻԾ

ՀԱՄԱՁԱՅՆԱԳԻՐ

արդյունաբերության ոլորտում համագործակցության և ԱՊՀ անդամ պետությունների արդյունաբերական քաղաքականության Խորհրդի ստեղծման
Սույն Համաձայնագրի անդամ պետությունների կառավարությունները, այսուհետ` Կողմեր,
ելնելով 2007 թվականի հոկտեմբերի 5-ի Անկախ Պետությունների Համագործակցության հետագա զարգացման Հայեցակարգի դրույթներից,
հաշվի առնելով տնտեսության մեջ արդյունաբերության գերակա դերը, ինչպես նաև սույն Համաձայնագրի ԱՊՀ անդամ պետությունների արդյունաբերական ոլորտների խնդրահարույց հարցերի համատեղ լուծման հետաքրքրվածությունը,

 սույն Համաձայնագրի ԱՊՀ անդամ պետությունների արդյունաբերական շուկաներում փոխշահավետ մրցակցային միջավայրի ստեղծման նպատակով,
ընդունելով կամավոր և փոխշահավետ համագործակցության միջպետական ​​հարաբերությունների և մասնագիտացման վրա հիմնված սույն Համաձայնագրի ԱՊՀ անդամ պետությունների արդյունաբերական ոլորտների համակարգված աշխատանքի կարևորությունը,
առաջնորդվելով միջազգային պարտավորությունների և սույն Համաձայնագրի մասնակից պետությունների օրենսդրությամբ,
համաձայնեցին հետևյալի մասին`
Հոդված 1
Համակարգված արդյունաբերական քաղաքականության իրականացման նպատակով Կողմերն իրականացնում են համագործակցություն արդյունաբերության ոլորտում սույն Համաձայնագրի անդամ պետությունների տարածքներում հետևյալ ուղղություններով`

արդյունաբերական քաղաքականության ոլորտում փոխհամաձայնեցված որոշումների մշակում,
ԱՊՀ շրջանակներում ընդունված արդյունաբերական ոլորտում համագործակցության հարցերով միջազգային պայմանագրերի և որոշումների իրականացում,
արդյունաբերական ոլորտում համագործակցության զարգացման հիմնական ուղությունների համաձայնեցում, սույն Համաձայնագրի անդամ պետությունների ըստ առանձին արդյունաբերական ոլորտների համագործակցության գերակա ուղղությունների սահմանում, համատեղ ծրագրերի և նախագծերի ցանկի ձևավորում,
արդյունաբերական ոլորտների և տնտեսվարող սուբյեկտների մրցունակության բարձրացմանն ու կայուն զարգացմանն ուղղված համատեղ գործողությունների համակարգում,
 սույն Համաձայնագրի մասնակից պետությունների նորարարական արդյունաբերության բարենպաստ պայմանների ձևավորում,
համատեղ արտադրությունների, անդրազգային ընկերությունների և ֆինանսաարդյունաբերական խմբերի ստեղծում,
միջազգային առևտրի նորմերի և սկուզբունքների խախտմամբ դեպի սույն Համաձայնագրի մասնակից պետությունների շուկաներն արտահանման էքսպանսիայի դեմ համատեղ գործողությունների իրականացում,
արդյունաբերական ճյուղերի տնտեսվարող սուբյեկտների միջև փոխշահավետ կոպերացիոն կապերի ձևավորում,
համատեղ ծրագրերի և նախագծերի իրականացման համակարգում:

Հոդված 2
Սույն Համաձայնագրի նպատակների համար «արդյունաբերություն» հասկացությունը նշանակում է ապրանքների արտադրության և ծառայությունների մատուցման հետ կապված ճյուղերի ամբողջությունը:

«Արդյունաբերական քաղաքականություն» արտահայտությունը նշանակում է` սույն Համաձայնագրի մասնակից պետությունների մասնակցությունը արդյունաբերության կառուցվածքի և կազմակերպման ձևավորումը արդյունաբերական արտադրանքի աճին նպաստելու նպատակով (դրա արդյունավետության և մրցունակության ապահովում, տեխնիկա-տեխնոլոգիական գործընթացներին աջակցում):
Հոդված 3

Կողմերն իրականացնում են փոխշահավետ համագործակցություն արդյանաբերության ոլորտում պետական քաղաքականության իրականացնող իրենց լիազոր (իրավասու) մարմինների միջոցով, սույն Համաձայնագրի համապատասխան` պահպանելով սույն Համաձայնագրի մասնակից պետությունների օրենսդրւթյունն ու միջազգային պայմանագրերը: 
Հոդված 4
Կողմերը սահմանում  են իրենց լիազորված (իրավասու) մարմինների ցանկը և այդ մասին  հայտնում են ավանդապահին սույն Համաձայնագրի ուժի մեջ մտնելու համար անհրաժեշտ ներպետական գործընթացների իրականացման ծանուցման ժամանակ: Լիազորված (իրավասու) մարմինների ցանկի փոփոխության մասին Կողմերը տվյալ որոշման ընդունումից մեկ ամսվա ընթացքում գրավոր դիվանագիտական ուղիներով տեղեկացնում են ավանդապահին:
Հոդված 5
Կողմերի լիազորված (իրավասու) մարմիններն իրականացնում են համագործակցություն արդյունաբերության (արդյունաբերական քաղաքականության) ոլորտում` սույն Համաձայնագրի մասնակից պետությունների արդյունաբերության ոլորտների զարգացման հարցերով խորհրդատվությունների անցկացման, տեղեկատվության և կարծիքների փոխանակման միջոցով` փոխհամաձայնեցված համատեղ որոշումների և միջոցառումների մշակման նպատակով:
Հոդված 6
Սույն Համաձայնագրի իրականացման նպատակով Կողմերը ստեղծում են ԱՊՀ մասնակից պետությունների արդյունաբերական քաղաքականության հարցերով Խորհուրդ (այսուհետ` Խորհուրդ):
Խորհուրդն իր գործունեությունն իրականացնում է ԱՊՀ մասնակից պետությունների արդյունաբերական քաղաքականության հարցերով խորհրդի Կանոնակարգի հիման վրա, որը կցված է սույն Համաձայանգրին և հանդիսանում է նրա անբաժանելի մասը:
Հոդված 7
Սույն Համաձայնագիրը չի ազդում Կողմերից յուրաքանչյուրի իրավունքների և պարտականությունների վրա, որոնք բխում են նրա միջազգային այլ պայմանագրերից, որոնց մասնակից է հանդիսանում տվյալ պետությունը:
Հոդված 8
Կողմերի փոխադարձ համաձայնությամբ սույն Համաձայնագրում կարող են կատարվել փոփոխություններ և լրացումներ, որոնք հանդիսանում են նրա անբաժանելի մասը, ձևակերպվում են համապատասխան արձանագրությամբ և ուժի մեջ են մտնում սույն Համաձայնագրի ուժի մեջ մտնելու համար նախատեսված կարգով:
Հոդված 9
Սույն Համաձայանագրի իրականացման և մեկնաբանման ընթացքում Կողմերի միջև առաջացած վիճահարույց հարցերը լուծվում են շահագրգիռ Կողմերի միջև խորհրդատվությունների և բանակցությունների կամ Կողմերի միջև համաձայնեցված այլ գործընթացի միջոցով:
Հոդված 10
Սույն Համաձայնագիրն ուժի մեջ է մտնում նրա ուժի մեջ մտնելու համար անհրաժեշտ ներպետական գործընթացների վերաբերյալ ավանդապահին երրորդ գրավոր ծանուցումից 30 օրից հետո:

Ներպետական գործընթացներն ավելի ուշ իրականացրած Կողմերի համար, սույն Համաձայնագիրն ուժի մեջ է մտնում ավանդապահի` համապատասխան փաստաթղթերի ստացման օրվանից 30 օրը լրանալուց հետո:
Հոդված 11
 Ուժի մեջ մտնելուց հետո սույն Համաձայնագիրը բաց է յուրաքանչյուր ԱՊՀ անդամ պետության միացման համար` միանալու վերաբերյալ փաստաթղթի ավանդապահին փոխանցման միջոցով:

Միացող պետության համար Համաձայնագիրն ուժի մեջ է մտնում ավանդապահի` միանալու վերաբերյալ փաստաթղթի ստացման օրվանից 30 օրը լրանալուց հետո: 
Հոդված 12
Սույն Համաձայնագիրը կնքվում է անորոշ ժամկետով: Կողմերից յուրաքանչյուրն իրավունք ունի դուրս գալու սույն Համաձայնագրից` ավանդապահին գրավոր ծանուցելով իր այդ մտադրության մասին` Համաձայնագրից դուրս գալուց ոչ ուշ, քան 6 ամիս առաջ:

Հոդված 13
Սույն Համաձայնագրի մասնակից պետությունների  համար սույն Համաձայանագրի ուժի մեջ մտնելուց հետո, նրանց համար դադարում է քիմիայի և նավթաքիմիայի ոլորտում համագործակցության վերաբերյալ 1994թ. սեպտեմբերի 9-ի Համաձայնագրի հոդված 1-ի և հոդված 2-ի և 1994թ դեկտեմբերի 9-ի մեքենաշինության ոլորտում փոխկապակցված հիմքով ապրանքաշրջանառության և արդյունաբերական կոպերացիայի Համաձայնագրի 5-րդ հոդվածի 2-րդ պարբերության գործողությունը:
Կատարվել է …………………….քաղաքում, ….. թվականին մեկ բնօրինակով` ռուսերեն լեզվով: Բնօրինակը պահվում է ԱՊՀ Գործադիր կոմիտեում, որը սույն Համաձայնագիրը ստորագրած յուրաքանչյուր պետությանը ուղարկում է նրա վավերացված պատճենը: 

Ադրբեջանի Հանրապետության կառավարության կողմից 

Հայաստանի Հանրապետության կառավարության կողմից 

Բելառուսի Հանրապետության կառավարության կողմից 

Ղազախստանի Հանրապետության կառավարության կողմից 

Ղրղզստանի Հանրապետության կառավարության կողմից 

Մոլդովայի Հանրապետության կառավարության կողմից 

Ռուսաստանի Դաշնության կառավարության անունից

Տաջիկստանի Հանրապետության կառավարության կողմից 

Թուրքմենստանի կառավարության կողմից 

Ուզբեկստանի Հանրապետության կառավարության կողմից 

Ուկրաինայի կառավարության կողմից 

ՆԱԽԱԳԻԾ

Հավելված

Արդյունաբերության ոլորտում 

համագործակցության և ԱՊՀ

մասնակից պետությունների արդյունաբերական 

քաղաքականության Խորհրդի 

ստեղծման Համաձայնագրի

թվականի

ԿԱՆՈՆԱԿԱՐԳ

ԱՊՀ ՄԱՍՆԱԿԻՑ ՊԵՏՈՒԹՅՈՒՆՆԵՐԻ ԱՐԴՅՈՒՆԱԲԵՐԱԿԱՆ ՔԱՂԱՔԱԿԱՆՈՒԹՅԱՆ ԽՈՐՀՐԴԻ

I.Ընդհանուր դրույթներ

1.1. ԱՊՀ անդամ պետությունների արդյունաբերական քաղաքականության խորհրուրդը (այսուհետ` Խորհուրդ) ստեղծվել է համաձայն _________թվականի արդյունաբերության ոլորտում համագործակցության և ԱՊՀ մասնակից պետությունների արդյունաբերական քաղաքականության Խորհրդի ստեղծման Համաձայնագրի (այսուհետ` Համաձայնագիր):
1.2. Խորհուրդը համարվում է ԱՊՀ ճյուղային համագործակցության մարմին, որն իր գործունեությունն իրականացնում է իր լիազորությունների շրջանակում և հաշվետու է ԱՊՀ կառավարությունների ղեկավարների Խորհրդին:

1.3. Խորհուրդն իր գործունեւթյամբ ղեկավարվում է Անկախ Պետությունների Համագործակցության Կանոնադրությամբ, Համագործակցության շրջանակներում ընդունված պայմանագրերով և որոշումներով, ինչպես նաև սույն Կանոնակարգով:

1.4. Խորհուրդն իր գործունեությունն իրականացնում է սերտ համագործակցելով Անկախ Պետությունների Համագործակցության Գործադիր կոմիտեի, ինչպես նաև Համագործակցության այլ մարմինների հետ:
II. Խորհրդի խնդիրներն ու գործառույթները

Խորհրդի հիմնական խնդիրներն են`

2.1. Արդյունաբերության զարգացման (արդյունաբերական քաղաքականության) ուղղությամբ խորհրդատվությունների և կարծիքների փոխանակման իրականացումը:

2.2 Համաձայնագրի մասնակից պետությունների արդյունաբերական ոլորտների զարգացման ներուժի գնահատման մոնիտորինգի կազմակերպման և իրականացման վերաբերյալ առաջարկությունների պատրաստում և և դրա հիման վրա Համաձայնագրի մասնակից պետությունների շուկաներում տնտեսվարող սուբյեկտների համատեղ գործունեության վերաբերյալ առաջարկությունների մշակումը:

2.3. Արդյունաբերության ճյուղերի, ինչպես նաև Համաձայնագրի մասնակից պետությունների տնտեսվարող սուբյեկտների միջև փոխշահավետ կոպերացիոն կապերի ձևավորման ուղղությամբ առաջարկությունների պատրաստումը:

2.4. Համաձայնագրի մասնակից պետությունների տնտեսությունների նորարարական արդյունաբերության զարգացման համար բարենպաստ պայմանների ձևավորման նպատակով առաջարկությունների մշակումը:

2.5. Համաձայնագրի մասնակից պետությունների ավտոմոբիլաշինական, նավաշինական արդյունաբերության, ավիա և սարքաշինական, բժշկական տեխնիկայի արտադրության և այլ ոլորտներում  համատեղ արտադրությունների, անդրազգային ընկերությունների և ֆինասաարդյունաբերական խմբերի ստեղծման ուղղությամբ առաջարկությունների պատրաստումը:

2.6. Տեղեկատվության փոխանակումը երրորդ երկրների շուկաներում Համաձայնագրի մասնակից պետությունների արդյունաբերական արտադրանքի խտրական սահմանափակումների դեմ պայքարի փորձի վերաբերյալ:

2.7. Միջազգային առևտրի սկզբունքների և նորմերի խախտմամբ Համաձայնագրի մասնակից պետությունների շուկաներում արտահանման էքսպանսիային հակազդելու ուղղությամբ առաջարկությունների մշակումը:

2.8. Համաձայնագրի մասնակից պետությունների արդյունաբերական ճյուղերին պետական աջակցություն ցուցաբերելու վերաբերյալ առաջարկությունների պատրաստումը:

2.9. Համատեղ ծրագրերի և նախագծերի իրականացման նպատակով գործողությունների համակարգումը:

2.10. Համաձայնագրի մասնակից պետությունների արդյունաբերության զարգացման վերաբերյալ հաղորդումների և անալիտիկ նյութերի պատրաստումը:

  2.11. Համաձայնագրի մասնակից պետությունների առանձին արդյունաբերական ճյուղերի կադրերի պատրաստման և մասնագետների (ինժեներատեխնիկական աշխատողների և բանվորական մասնագիտությունների) որակավորման բարձրացման կազմակերպմանն աջակցության ցուցաբերումը:

2.12. Արդյունաբերական օբյեկտների գործունեության արդյունքում բնության պաշտպանության խնդիրների լուծման ուղղությամբ համաձայնեցված մոտեցումների մշակում:

2.13. Ցուցահանդեսների, սեմինարների, կոնֆերանսների, գիտաժողովների կազմակերպմանն աջակցումը:

2.14.Խորհրդի կողմից նախանշված նպատակների իրականացման համար այլ գործառույթները:

III. Խորհրդի իրավունքները

Խորհուրդն իր գործառույթների իրականացման համար իրավունք ունի`

3.1. Պատրաստել և սահմանված կարգով ԱՊՀ բարձրագույն մարմիններին ներկայացնել  սույն Կանոնակարգի II բաժնում նշված հարցերով փաստաթղթերի նախագծեր:

3.2. Համաձայնագրի մասնակից պետությունների արդյունաբերական ոլորտի պետական քաղաքականության մշակման պատասխանատու մարմիններից, ինչպես նաև ԱՊՀ ճյուղային համագործակցության մարմիններից պահանջել Խորհրդի իրավասության շրջանակներում տեղեկատվություն:

3.3. Անհրաժեշտության դեպքում ժամանակավոր կամ հիմնական հիմունքներով ստեղծել արդյունաբերական առանձին ճյուղերի (արդյունաբերական քաղաքականության ուղղությունների) փորձագետների աշխատանքային խմբեր:

3.4. Մշակել և հաստատել խորհրդի աշխատանքային Կանոնակարգը, ինչպես նաև կատարել փոփոխություններ:

IV. Խորհրդի ձևավորման կարգը

4.1. Խորհուրդը ձևավորվում է Համաձայնագրի մասնակից պետությունների արդյունաբերության ոլորտում պետական քաղաքականություն իրականացնող պետական իշխանության մարմինների ղեկավարներից (այսուհետ` Խորհրդի անդամներ):

Համաձայնագրի մասնակից յուրաքանչյուր պետություն Խորհրդում ունի մեկ ձայն: Խորհրդի նիստերին ներկայացվող Խորհրդի անդամներին փոխարինող անձանց ներկայացման դեպքում` նրանց լիազորությունները պետք է հաստատվեն:

4.2. Խորհրդի կազմում  խորհրդակցային ձայնի իրավունքով կարող են ընդգրկվել Խորհրդի քարտուղարության ղեկավարը և ԱՊՀ Գործադիր կոմիտեի ներկայացուցիչը:

4.3. Խորհրդում նախագահությունն իրականացվում է հերթականությամբ ի դեմս Համաձայնագրի մասնակից յուրաքանչյուր պետության ներկայացուցչի` Համաձայնագրի մասնակից պետությունների անվանումների ռուսական այբուբենի հերթականությամբ, մեկ տարի ժամկետով, եթե Խորհրդի կողմից այլ բան չի որոշվում:

Նախորդող և հաջորդող նախագահները համարվում են նրա համանախագահներ:

Խորհրդի նախագահի ժամանակավոր բացակայության դեպքում նրա լիազորությունները դրվում են համանախագահներից մեկի վրա:

V.Աշխատանքի կազմակերպումը

5.1. Խորհուրդ իր նիստերն անց է կացնում առնվազն տարին մեկ անգամ: Անհրաժեշտության դեպքում կարող են հրավիրվել արտահերթ նիստեր:

5.2. Խորհրդի արտահերթ նիստերը կարող են անցկացվել Համաձայնագրի մասնակից պետություններից յուրաքանչյուրի առաջարկության դեպքում, եթե այն պաշտպանվում է Խորհրդի մեծամասնության կողմից:

5.3. Խորհրդի որոշումներն իրավասու են, եթե նիստին ներկայացված են ոչ պակաս, քան Խորհրդի անդամների երկու երրորդը:

5.4. Խորհրդի անցկացման տեղը որոշվում է  Խորհրդի անդամների նախնական համաձայնությամբ:

5.5 . Խորհուրդն իր աշխատանքները կազմակերպում է Խորհրդի կողմից մշակված և հաստատված տարեկան ծրագրերի հիման վրա, ինչպես նաև յուրաքանչյուր տարի իր գործունեության վերաբերյալ տեղեկատվությունը ներկայցնում է ԱՊՀ Գործադիր կոմիտե:

5.6. Խորհրդի որոշմամբ նրա աշխատանքներին կարող են մասնակցել դիտորդի կարգավիճակով Խորհրդի ոչ մասնակից պետությունների շահագրգիռ գերատեսչությունների և կազմակերպությունների,  այդ թվում` միջազգային կազմակերպությունների ներկայացուցիչներ:

5.7. Խորհրդի որոշմամբ նրա աշխատանքներին փորձագետների կարգավիճակով կարող են ներգրավվել համաձայնությամբ Համաձայնագրի մասնակից պետությունների տնտեսվարող սուբյեկտների, ասոցիացիաների և միությունների ներկայացուցիչներ:

5.8. Խորհրդի որոշումներն ընունվում են նիստին մասնակցող նրա անդամների ձայների պարզ մեծամասնությամբ, եթե այլ բան Խորհրդի կողմից նախատեսված չէ:

Խորհրդի ցանկացած անդամ կարող է հայտարարել որևէ հարցի շուրջ իր անհետեքրքրության մասին, որը չի կարող դիտվել որպես խոչընդոտում   որոշման ընդունմանը:

Խորհրդի այն անդամները, որոնք համաձայն չեն ընդունված որոշմանը, կարող են ներկայացնել հատուկ կարծիք, որը ներառվում է նիստի արձանագրության մեջ:

5.9. Խորհրդի որոշումները ստորագրվում են Խորհրդի նախագահի կողմից:

5.10. Խորհրդի նիստերն անցկացվում են համաձայն Խորհրդի կողմից հաստատված Կանոնակարգի:

5.11. Խորհրդի հերթական նիստերի նյութերը առաքվում են նրանց անդամներին ոչ ուշ, քան նիստից մեկ ամիս առաջ:

5.12. Խորհրդի գործունեության կազմակերպատեխնիկական և տեղեկատվական ապահովումն իրականացնում է քարտուղարությունը:

5.13. Խորհրդի քարտուղարության գործառույթների իրականացումը վերապահվում   է Համաձայնագրի մասնակից այն պետության պետական իշխանության մարմնին, որի ներկայացուցիչը նախագահում է Խորհրդում, ԱՊՀ Գործադիր կոմիտեի կառուցվածքային ստորաբաժանման հետ համատեղ:

Խորհրդի քարտուղարության ղեկավար է հանդիսանում Խորհրդում նախագահող պետության պետական իշխանության մարմնի ներկայացուցիչը, իսկ քարտուղարության ղեկավարի տեղակալ` ԱՊՀ Գործադիր կոմիտեի ներկայացուցիչը:

5.14. Համաձայնագրի մասնակից անդամ պետության շահերի վրա ազդող որոշումները չեն կարող ընդունվել նրա ներկայացուցչի բացակայության պարագայում:

5.15. Խորհուրդը նախագահ է ընտրում առաջին նիստում: Նախագահը կազմակերպում է Խորհրդի աշխատանքը, ղեկավարում է նիստերը, ապահովում է Կանոնակարգի պահպանումը:

5.16. Խորհրդում ընդունված փաստաթղթերն առաքվում են բոլոր անդամներին երկշաբաթյա ժամկետում:

5.17. Խորհրդի աշխատանքային լեզուն ռուսերենն է:

VI. Եզրափակիչ դրույթներ

6.1. Խորհրդի նիստերի և փորձագետների աշխատանքային խմբերի անցկացման հետ կապված ծախսերն իրականացվում են ընդունող Համաձայնագրի մասնակից պետության համապատասխան պետական իշխանության մարմինների հաշվին:

Խորհրդի անդամների գործուղման, ինչպես նաև փորձագետների աշխատանքային խմբի ծախսերն իրականացվում են  ուղարկող` Խորհրդի մասնակից պետությունների պետական իշխանության մարմինների և կազմակերպությունների կողմից:

6.2. Խորհրդի լուծարման հարցը քննարկվում է Անկախ Պետությունների Համագործակցության կառավարությունների ղեկավարների Խորհրդի կողմից:

